
GOUVÈNÈ CUOMO ANONSE YON PWOPOZISYON NAN BIDJÈ EGZEKITIF ANE 
FISKAL 2020 AN POU REDWI MALADI KI AN RAPÒ AK OPRESYON YO  

  
Aktivite Pilòt ‘Kay An Sante’ Ant Divès Ajans lan Pral Desèvi 500 Fanmi Ki Gen 

Revni Fèb ki nan Rejyon Ki Gen Pi Gwo Fado Opresyon yo  
  

Aktivite Pilòt lan Vize Redwi Deklanchman Anviwònmantal pou Opresyon yo nan 
Kay yo epi Redwi Vizit nan Depatman Ijans ak Ospitalizasyon Ki An Rapò ak 

Opresyon yo  
  

  
Gouvènè Andrew M. Cuomo te anonse jodi a nan kad Bidjè Egzekitif Ane Fiskal 2020 li 
an yon pwopozisyon pou redwi maladi ki an rapò ak opresyon yo lakay timoun ak 
granmoun yo apati amelyorasyon pèfòmans ak sekirite enèjetik lakay yo. Anba 
pwopozisyon sa a, Depatman Sante Eta New York lan (New York State Department of 
Health, NYSDOH) ak Otorite Devlopman ak Rechèch Enèji Eta New York yo (New 
York State Energy Research and Development Authority, NYSERDA) pral fè patenarya 
pou mete sou pye aktivite Pilòt Kay An Sante nan Eta New York (New York State 
Healthy Homes Pilot) lakay anviwon 500 manm Medicaid ki ap viv nan rejyon ki gen pi 
gwo nivo fado opresyon atravè Eta a. Aktivite pilòt lan pral entegre yon fason dirab 
sèvis jesyon opresyon yo epi redwi deklanchman anviwònmantal pou opresyon yo ak 
amelyorasyon efikasite enèjetik nan kay yo ak mezi sekirite yo pou redwi maladi ki an 
rapò ak opresyon yo. Pwopozisyon sa a fè pati Inisyativ Sante Atravè Tout Politik 
(Health Across all Policies) revolisyonè Gouvènè a.  
  
“Chak moun New York, kèlkeswa sikonstans finansye yo, gen dwa pou yo viv nan yon 
kay ki serize epi an sante san deklanchman yo ki ka anpire opresyon an”, Gouvènè 
Cuomo te deklare. “Kalite lojman yo se yon faktè kle ki relye ak pwoblèm sante 
kwonik yo, epi nouvo pwogram pilòt sa a ka ede abòde pwoblèm lan dirèkteman epi 
amelyore kalite lavi a pou moun New York ki ap viv ak opresyon yo.”  
  
Pou ka amelyore rezilta sante ki an rapò ak opresyon yo, Gouvènè Cuomo pral lanse 
aktivite pilòt ant divès ajans ki ap ajoute sou reyisit pwojè pou opresyon Pwogram 
Peman Rekonpans Refòm Sistèm Livrezon (Delivery System Reform Incentive 
Payment Program) nan Medicaid yo. Modèl kay ki an sante yo entegre sèvis efikasite 
enèjetik ak sèvis lojman yo ak edikasyon jesyon otonòm pou opresyon adomisil yo, 
evalyasyon ak reparasyon anviwònmantal nan kay yo, ak entèvansyon prevansyon 
pou blese nan kay yo.  
  
Administre an patenarya pa NYSERDA ak NYSDOH, patisipan pilòt yo pral benefisye 
de yon pakèt seri sèvis adomisil gratis ki te elabore pou amelyore kontwòl opresyon yo, 
ki enkli edikasyon sou jesyon medikaman, idantifikasyon ak rediksyon sèvis 



deklanchman pou opresyon yo, kontwòl jesyon parazit yo, ak resous tankou aspiratè, 
matla ak kouvèti zòrye ki espesyalize yo ak twouso netwayaj ki apwopriye pou 
opresyon yo.  
  
Fanmi yo pral resevwa tou yon evalyasyon sou enèji ak anviwònmantal lakay yo gratis 
nan men NYSERDA pou ka idantifye opòtinite ki genyen pou pèfòmans enèjetik ki 
amelyore ansanm ak amelyorasyon sante ak sekirite. Jan ke evalyasyon an detèmine, 
yo ka enstale selon jan li nesesè mezi tankou blokaj fwit lè, izolasyon, reparasyon 
sistèm chofaj, vantilasyon, ak lè kondisyone, ansanm ak pwovizyon edikasyon sou 
optimizasyon mezi nan kay yo.  
  
Nan kad Refòm Peman ki Baze sou Valè nan Medicaid lan, Biwo pou Pwogram 
Asirans Sante yo (Office of Health Insurance Programs) pral travay ansanm ak 
òganizasyon swen ki jere ki ap patisipe yo pou ka enkòpore aktivite pilòt yo nan 
aranjman peman ki baze sou valè yo nan kad kondisyon pou abòde detèminan sosyal 
pou sante yo. Òganizasyon swen ki jere ki ap patisipe yo pran angajman pou yo 
kontribiye nan sipò finansye dirab pou aktivite yo ki te enkli nan aktivite pilòt lan, ki pral 
asire ke yo pral abòde nan fiti kesyon sou bon jan kalite swen ki amelyore ak 
amelyorasyon lojman ki benefisyè yo, epi yon fason endepandan de finansman pilòt 
yo.  
  
Pou plis konfòmite ak Refòm Peman ki Baze sou Valè nan Medicaid lan, aktivite pilòt 
lan pral mezire pwogrè ak kalite metrik ki elaji sou divès detèminan sosyal pou sante ki 
ap afekte opresyon epi evalye ekonomi potansyèl yo, ki enkli ekonomi pou efikasite 
enèjetik ak rediksyon nan depans pou swen sante yo ki asosye ak vizit depatman ijans 
ak ospitalizasyon ki evitab yo.  
  
Fanmi ki vilnerab epi ki gen revni fèb yo ap fè fas a gwo fado opresyon yon nivo 
dispwopòsyone, sa ki ap non sèlman afekte sante ak pwodiktivite global yo, men tou 
ogmante depans pou sistèm sante yo. Rechèch yo montre ke yo ka redwi kantite jou 
lekòl ak jou travay ke moun rate yo, ansanm ak yon pòsyon konsiderab nan depans sa 
yo, lè nou bay entèvansyon sante klinik ak anviwònmantal ki entegre yo nan kay yo.  
  
Rediksyon fado opresyon an se yon enkyetid sante piblik ki krisyal epi depans 
ekonomik yo konsiderab. Selon Kalkilatris Depans pou Maladi Kwonik nan Sant pou 
Kontwòl ak Prevansyon Maladi a (Centers for Disease Control and Prevention), 
montan depans total apwoksimatif an 2017 pou opresyon nan Eta New York te plis 
pase 3.5 milya dola, ki enkli pèt pwodiktivite yo.  
  
An 2017, Gouvènè Cuomo te lanse Inisyativ Sante Atravè Tout Politik yo (Health 
Across all Policies), ki se yon apwòch kolaboratif ki ap entegre konsiderasyon sante yo 
nan lejiferasyon politik yo atravè tout sektè yo pou amelyore sante ak byennèt 
kominotè, apati rekonesans ke pi gwo defi sante yon kominote genyen yo konplike epi 
souvan yo relye ak lòt pwoblèm sosyete yo ki depase limit swen sante ak aktivite sante 
piblik tradisyonèl yo.  
  
Komisè Sante New York lan Dr. Howard Zucker te deklare, “Opresyon ka redwi 
kalite lavi pou tout manm fanmi yo akoz vizit doktè oswa vizit depatman ijans yo 
souvan, jou lekòl oswa jou travay ki rate yo, epi anpeche patisipasyon nan aktivite yo. 



Atravè sansibilizasyon sou eleman deklanchè yo, medikaman, ansanm ak lòt 
amelyorasyon nan kay yo, nou ka jere opresyon epi moun ki gen opresyon yo ka 
angaje yo totalman nan aktivite jounalye yo. Mwen felisite Gouvènè Cuomo poutèt li 
pote yon apwòch global pou pwoblèm sante piblik enpòtan sa a”.  
  
Alicia Barton, Prezidan ak PDG NYSERDA, te di, “Asire ke tout moun New York yo 
gen aksè a pwogram ki ap amelyore konfò, kalite, ak efikasite enèjetik ak sante global 
nan kay yo, pandan ke nou ap diminye degajman gaz ki danjere yo, se yon pati 
fondamantal nan objektif enèji pwòp ak klimatik ke Gouvènè Cuomo genyen ki ap 
mennen nan nasyon an. Nouvo Akò Ekolojik (Green New Deal) Gouvènè a ap priyorize 
sante abitan yo ansanm ak vizitè yo nan mete nou sou yon wout pou ale nan netralite 
pou kabòn, epi pwopoze pwogram enèji pwòp toupatou nan eta a ki ap ede amelyore 
kalite lè a, epi kreye kominote ki pi ekolojik epi pi pwòp pa sèlman pou sila pami nou ki 
la kounye a - men tou pou jenerasyon ki gen pou vini yo”.  
  
Ou ka jwenn plis enfòmasyon sou opresyon la a.  

